
TALABALARNI 
O‘QUVCHILARNING TIBBIY 

TASHXISIGA MOS PEDAGOGIK 
YONDASHUVLARDAN 

FOYDALANISHGA O‘RGATISH 
USULLARI

Yuldashova Iroda Dilshodovna
Ipak yo‘li innovatsiyalar universiteti o‘qituvchisi, CHDPU mustaqil 

izlanuvchisi

Annotatsiya: Ushbu maqolada bo‘lajak maxsus pedagoglarni o‘quvchilarning tibbiy tashxisiga mos pedagogik yonda
shuvlardan foydalanishga o‘rgatish usullari ilmiy jihatdan yoritilgan. Maqolada tashxisga mos pedagogik yondashuvni tan-
lash mantiqining nazariy asosi – tibbiy-psixologik tashxisni pedagogik amaliy tilga “tarjima qilish” jarayoni ochib berilgan. 
Talabalarni o‘qitishning kognitiv-diagnostik, amaliy-loyihalash, simulyatsion-klinik, rolli o‘yin hamda nazorat-refleksiya 
bosqichlaridan iborat izchil metodikasi taklif etilgan. Shuningdek, kognitiv xaritalash, rangli differensiatsiya kartalari, video 
tahlil hamda assistiv texnologiyalar bilan amaliy tanishuv kabi didaktik vositalar tavsiflangan.

Kalit so‘zlar: maxsus pedagogika, inklyuziv ta’lim, tibbiy tashxis, pedagogik yondashuv, differensial ta’lim, korreksion 
pedagogika, kasbiy tayyorgarlik, individual ta’lim dasturi.
Abstract: This article scientifically examines methods for preparing future special educators to apply pedagogical 
approaches that correspond to students’ medical diagnoses. It explains the theoretical foundation for selecting an appro-
priate pedagogical approach by describing the process of translating a medical-psychological diagnosis into the language 
of pedagogical practice. A structured methodology for training students is proposed, consisting of cognitive-diagnostic, 
practice-oriented design, simulation-clinical, role-playing, and reflection-based assessment stages. In addition, the article 
describes didactic tools such as cognitive mapping, colour-coded differentiation cards, video analysis, and practical famil-
iarisation with assistive technologies.

Key words: special pedagogy, inclusive education, medical diagnosis, pedagogical approach, differentiated instruction, 
correctional pedagogy, professional training, individual educational programme.
Аннотация: В данной статье с научной точки зрения освещены методы подготовки будущих специальных педа-
гогов к использованию педагогических подходов, соответствующих медицинскому диагнозу обучающихся. Рас-
крывается теоретическая основа логики выбора педагогического подхода в соответствии с диагнозом – процесс 
“перевода” медико-психологического диагноза на язык педагогической практики. Предложена последовательная 
методика подготовки студентов, включающая когнитивно-диагностический, практико-проектный, симуляцион-
но-клинический, ролевой игровой и контрольно-рефлексивный этапы. Кроме того, описаны такие дидактические 
средства, как когнитивное картирование, цветовые дифференциационные карты, видеоанализ и практическое 
ознакомление с ассистивными технологиями.

Ключевые слова: специальная педагогика, инклюзивное образование, медицинский диагноз, педагогический 
подход, дифференцированное обучение, коррекционная педагогика, профессиональная подготовка, индивиду-
альная образовательная программа.

KIRISH
Maxsus va inklyuziv ta’lim sohasida faoliyat yurituvchi bo‘lajak pedagogning kasbiy mahoratini belgi-

lovchi asosiy mezonlardan biri – uning har bir bolaning tibbiy-psixologik tashxisiga mos ravishda pedagogik 
yondashuvni tanlay olish qobiliyatidir. Bitta nozologik guruhga kiruvchi bolalarning o‘zida ham individual farqlar 
mavjudligi, shuningdek, bir bolada bir nechta nozologiyaning birgalikda uchrashi (kompleks nuqson) bo‘lajak 
mutaxassisdan qat’iy shablon asosida emas, balki tashxisga asoslangan differensial fikrlash asosida ish yuri
tishni talab qiladi. Shu bois oliy ta’lim jarayonida talabalarni tashxisga mos pedagogik yondashuvlarni tanlash 
va qo‘llashga o‘rgatishning ilmiy asoslangan metodikasini ishlab chiqish dolzarb ahamiyat kasb etadi.

Tashxisga mos pedagogik yondashuvni shakllantirish jarayoni ikki bosqichli mantiqiy zanjirga tayanadi.

Birinchi bosqichda talaba bolaning tibbiy-psixologik tashxisi (masalan, diqqat tanqisligi va giperfaollik 
sindromi, autizm spektri buzilishi, disleksiya, disgrafiya, eshitish yoki ko‘rish nuqsoni, harakat-tayanch tizimi 
buzilishi) ortida yotgan psixofiziologik mexanizmni tushunishi kerak.

Ikkinchi bosqichda esa ushbu mexanizmga mos keluvchi, ya’ni bolaning saqlanib qolgan (kompensator) 
imkoniyatlariga tayanuvchi va uning to‘siqli funksiyalarini yumshatuvchi pedagogik vositalarni tanlashi lozim. 
Boshqacha aytganda, o‘qituvchi “bola nimadan aziyat chekmoqda?” degan savoldan “bolani qanday o‘qitish 
kerak?” degan savolga ilmiy asoslangan holda o‘ta olishi zarur. Bunday o‘tish mexanik yodlash orqali emas, 
balki tizimli klinik-pedagogik tahlil ko‘nikmasi orqali shakllanadi.

MAVZUGA OID ADABIYOTLAR SHARHI
Ilmiy adabiyotlar tahlili shuni ko‘rsatadiki, zamonaviy maxsus pedagogika va inklyuziv ta’lim tizimida o‘quv

chilarning tibbiy tashxisiga mos pedagogik yondashuvlarni tanlash pedagogning eng muhim kasbiy kompeten
siyalaridan biri hisoblanadi.

L. S. Vygotskiy rivojlanishida nuqsoni bo‘lgan bolalarni o‘qitishda biologik nuqsonning o‘zidan ko‘ra, uning 
ta’lim va ijtimoiy rivojlanishga ta’sirini hisobga olish zarurligini ta’kidlaydi. Olimning “yaqin rivojlanish zonasi” 
nazariyasiga ko‘ra, har bir bolaning individual imkoniyatlariga mos tashkil etilgan pedagogik yordam uning 
rivojlanish salohiyatini sezilarli darajada oshiradi. Shu bois tibbiy tashxisni faqat klinik ma’lumot sifatida emas, 
balki ta’lim jarayonini individuallashtirish uchun zarur pedagogik axborot manbai sifatida talqin qilish lozim. 
Maxsus pedagoglarni tayyorlash metodikasiga oid xalqaro tadqiqotlarda ham diagnostik ma’lumotlarni peda-
gogik qarorlarga transformatsiya qilish alohida kompetensiya sifatida e’tirof etiladi.

D. Mitchell maxsus ta’lim samaradorligi tashxisning o‘ziga emas, balki aynan tashxis asosida tanlangan 
o‘qitish strategiyalarining mosligiga bog‘liqligini ta’kidlaydi.

C. Florian tomonidan ishlab chiqilgan Inclusive Pedagogy konsepsiyasi barcha o‘quvchilar uchun yagona 
ta’lim jarayonini tashkil etish bilan bir qatorda, individual ehtiyojlarga mos differensial yondashuvlarni qo‘llash 
zarurligini asoslaydi. 

Rossiya defektologiya maktabi vakillari L. M. Shchipitsina, I. Yu. Levchenko, T. V. Volosovets va E. A. Stre-
beleva tadqiqotlarida ham bo‘lajak defektologlarni klinik-pedagogik kompetensiyalar asosida tayyorlash zarur
ligi ko‘rsatib berilgan. Ularning fikricha, pedagog tibbiy tashxisni chuqur bilishi emas, balki tashxisning ta’lim 
jarayoniga ta’sirini to‘g‘ri tahlil qila olishi hamda mos pedagogik texnologiyalarni tanlay bilishi muhim hisobla-
nadi.

O‘zbekiston olimlari L. R. Mo‘minova, P. M. Po‘latova, D. A. Nurkeldiyeva va Sh. M. Mirziyoyeva ishlarida 
ham maxsus pedagoglarni amaliy faoliyatga yo‘naltirilgan holda tayyorlash, differensial va individual yonda
shuvlarni shakllantirish hamda klinik-pedagogik integratsiyani kuchaytirish dolzarb vazifa sifatida e’tirof etilgan. 

Mazkur ilmiy qarashlarga tayangan holda bo‘lajak maxsus pedagoglarni o‘quvchilarning tibbiy tashxisiga 
mos pedagogik yondashuvlarni tanlash va qo‘llashga tayyorlash tizimli hamda amaliy yo‘naltirilgan metodikani 
talab etadi. Ushbu metodika nazariy bilimlarni amaliy faoliyat bilan uzviy bog‘lashga asoslanib, talabalarda 
tibbiy tashxisni pedagogik nuqtai nazardan tahlil qilish, individual ta’lim strategiyalarini ishlab chiqish va ularni 
real ta’lim jarayonida qo‘llash kompetensiyalarini bosqichma-bosqich shakllantirishga xizmat qiladi. Metodika 
beshta o‘zaro bog‘liq bosqichni qamrab oladi: kognitiv-diagnostik, amaliy-loyihalash, simulyatsion-klinik, rolli 
o‘yin va keys-stadi hamda nazorat-refleksiya bosqichlari.

TADQIQOT METODOLOGIYASI
Bo‘lajak maxsus pedagoglarni o‘quvchilarning tibbiy tashxisiga mos pedagogik yondashuvlarni tanlash 

va qo‘llashga tayyorlash tizimli hamda amaliy yo‘naltirilgan metodikani talab etadi. Mazkur metodika nazariy 
bilimlarni amaliy faoliyat bilan uzviy bog‘lashga asoslanib, talabalarda tibbiy tashxisni pedagogik nuqtai 
nazardan tahlil qilish, individual ta’lim strategiyalarini ishlab chiqish va ularni real ta’lim jarayonida qo‘llash 
kompetensiyalarini bosqichma-bosqich shakllantirishga xizmat qiladi. Ushbu metodika beshta o‘zaro bog‘liq 
bosqichni qamrab oladi: kognitiv-diagnostik, amaliy-loyihalash, simulyatsion-klinik, rolli o‘yin va keys-stadi 
hamda nazorat-refleksiya bosqichlari.

Metodikaning birinchi – kognitiv-diagnostik bosqichi talabalarni tibbiy hujjatlar mazmunini pedagogik 
nuqtai nazardan tahlil qilishga o‘rgatishga qaratilgan. Ushbu bosqichda talabalar psixologik-tibbiy-pedagogik 
komissiya (PTPK) xulosalari, epikrizlar va boshqa diagnostik hujjatlar bilan ishlashni o‘rganadilar. Asosiy 
maqsad tibbiy terminologiyani pedagogik amaliyot uchun zarur bo‘lgan ta’limiy tavsiyalarga aylantirish ko‘nik-
masini shakllantirishdan iborat. Masalan, tibbiy xulosada qayd etilgan “diqqatning beqarorligi va tez charchash” 

holati talaba tomonidan darsni qisqa mikrobloklarga ajratish, faoliyat turlarini tez-tez almashtirish hamda 
muntazam dam olish daqiqalarini tashkil etish zarurati sifatida talqin qilinadi. Shu bilan birga, “ko‘rish o‘tkirligi
ning pasayishi” tashxisi yirik shriftli materiallardan foydalanish, kontrast ranglarni tanlash va taktil vositalarni 
qo‘llash zaruratini anglatishi tushuntiriladi. Bu bosqichda qiyosiy jadvallar, diagnostik kartochkalar, vaziyatli 
topshiriqlar hamda muammoli savollar asosida ishlash talabalarga tashxis va pedagogik qarorlar o‘rtasidagi 
bog‘liqlikni anglashga yordam beradi.

Ikkinchi – amaliy-loyihalash bosqichi talabalarning tashxisga mos individual ta’lim materiallarini ishlab 
chiqish kompetensiyasini rivojlantirishga xizmat qiladi. Talabalarga shartli o‘quvchi profillari taqdim etilib, ular 
mavjud o‘quv materiallarini mazkur profilga mos ravishda qayta loyihalashtiradilar. Masalan, eshitishida nuqsoni 
bo‘lgan o‘quvchi uchun og‘zaki tushuntirish vizual infografika, subtitrlar yoki piktogrammalar bilan boyitiladi, 
ko‘rishida nuqsoni bo‘lgan o‘quvchi uchun esa grafik ma’lumotlar batafsil og‘zaki tavsif shaklida ifodalanadi. 
Shuningdek, diqqat yetishmovchiligi yoki tez charchash kuzatiladigan o‘quvchilar uchun murakkab topshiriqlar 
kichik bosqichlarga ajratilib, har bir bosqich yakunida qisqa rag‘batlantirish va refleksiya tashkil etiladi. Disgrafiya 
yoki yozma nutqdagi qiyinchiliklari mavjud o‘quvchilar uchun bilimlarni og‘zaki javob, amaliy topshiriq, loyiha 
yoki test orqali baholashning muqobil shakllari ishlab chiqiladi. Mazkur bosqich talabalarda moslashtirilgan 
o‘quv materiallarini yaratish hamda differensial ta’limni rejalashtirish ko‘nikmalarini shakllantiradi.

Uchinchi – simulyatsion-klinik bosqich nazariy bilimlarni real pedagogik faoliyat bilan uyg‘unlashti
rishga yo‘naltirilgan. Dastlab talabalar maxsus tashkil etilgan simulyatsion vaziyatlarda turli tashxisli o‘quvchilar 
bilan ishlashni mashq qiladilar, keyinchalik esa maxsus maktablar, inklyuziv ta’lim muassasalari va shifoxona 
maktablarida amaliyot o‘taydilar. Simulyatsiya texnologiyasi talabalarga xavfsiz pedagogik muhitda turli vazi-
yatlarni sinab ko‘rish, xatolarini tahlil qilish hamda samarali yondashuvlarni takomillashtirish imkonini beradi. 
Har bir mashg‘ulot yakunida talabalar refleksiv tahlil olib borib, qo‘llangan metodlarning samaradorligini, yuzaga 
kelgan qiyinchiliklarni hamda ularni bartaraf etish yo‘llarini tashxis xususiyatlari bilan bog‘liq holda asoslaydilar. 
Bunday tahlil pedagogik qarorlarning ilmiy asoslanganligini kuchaytiradi va kasbiy refleksiyani rivojlantiradi.

To‘rtinchi – rolli o‘yin va keys-stadi texnologiyasi talabalarning murakkab pedagogik vaziyatlarda qaror 
qabul qilish kompetensiyasini rivojlantirishga xizmat qiladi. Kichik guruhlarda tashkil etilgan mashg‘ulotlarda 
talabalar turli tashxisga ega o‘quvchilar ishtirok etgan sinf vaziyatlarini modellashtiradilar. Guruh a’zolaridan 
biri o‘qituvchi rolini, boshqalari esa turli ehtiyojli o‘quvchilar rolini bajaradi. O‘qituvchi rolidagi talaba bir vaqt-
ning o‘zida bir nechta tashxisga ega o‘quvchilarning individual ehtiyojlarini hisobga olgan holda differensial 
topshiriqlarni ishlab chiqishi va taqdim etishi talab etiladi. Keys-stadi  texnologiyasi esa real pedagogik vazi-
yatlarni tahlil qilish, muammoning sabablarini aniqlash hamda ilmiy asoslangan yechimlarni ishlab chiqishga 
yo‘naltiriladi. Ushbu bosqich talabalarda moslashuvchan fikrlash, tezkor pedagogik qaror qabul qilish hamda 
kompleks yondashuvni qo‘llash ko‘nikmalarini rivojlantiradi.

Metodikaning yakuniy – nazorat-refleksiya bosqichi talabalar tomonidan shakllantirilgan kompe-
tensiyalarni baholash va mustahkamlashga xizmat qiladi. Ushbu bosqichda talabalar o‘zlari ishlab chiqqan 
moslashtirilgan dars ishlanmalari, didaktik materiallar va individual ta’lim rejalari bilan o‘zaro almashadilar 
hamda ularni oldindan belgilangan mezonlar asosida ekspertiza qiladilar. Baholash mezonlari materialning 
tashxisga mosligi, pedagogik maqsadga muvofiqligi, amaliy qo‘llash imkoniyati, o‘quvchini ortiqcha charchat
masligi, differensial yondashuvning to‘g‘ri tanlanganligi hamda kutilayotgan natijalarni ta’minlash darajasini o‘z 
ichiga oladi. O‘zaro ekspertiza va refleksiya jarayoni talabalarni nafaqat o‘z faoliyatini tanqidiy baholashga, 
balki hamkasblarining tajribasidan samarali foydalanishga ham o‘rgatadi. Natijada ularda tahliliy fikrlash, kasbiy 
refleksiya hamda pedagogik qarorlarni ilmiy asoslash kompetensiyalari izchil rivojlanadi.

TAHLIL VA NATIJALAR
Bo‘lajak biologiya o‘qituvchilarini turli tibbiy tashxisga ega o‘quvchilar bilan samarali ishlashga tayyorlash 

jarayonida didaktik vositalardan maqsadli foydalanish alohida ahamiyat kasb etadi. Biologiya fani o‘zining 
ko‘rgazmaliligi, tajribaviy faoliyatga yo‘naltirilganligi hamda murakkab ilmiy tushunchalarni o‘zlashtirishni 
talab qilishi bilan boshqa fanlardan ajralib turadi. Shu sababli biologiya o‘qituvchisi nafaqat fanga oid metodik 
kompetensiyaga, balki o‘quvchilarning tibbiy tashxisidan kelib chiqib ta’lim jarayonini moslashtirish ko‘nikma-
lariga ham ega bo‘lishi zarur. Mazkur kompetensiyalarni shakllantirishda zamonaviy didaktik vositalar nazariy 
bilimlarni amaliy faoliyat bilan uyg‘unlashtirishga xizmat qiladi. Shunday vositalardan biri kognitiv xaritalash 
(Mind Mapping) texnologiyasidir. Ushbu vosita yordamida talabalar biologiya fanining muayyan mavzularini o‘qi
tishda o‘quvchining kuchli va rivojlantirilishi lozim bo‘lgan tomonlarini tizimli ravishda tahlil qilishni o‘rganadilar. 
Masalan, “Odam organizmi va sezgi organlari” mavzusini rejalashtirishda ko‘rishida nuqsoni bo‘lgan o‘quvchi 
uchun taktil modellar va audio tavsiflardan, eshitishida nuqsoni bo‘lgan o‘quvchi uchun esa vizual sxemalar, 

infografikalar hamda subtitrli videolardan foydalanish zarurligi xaritada aks ettiriladi. Bunday yondashuv tala-
balarni tashxisni faqat cheklov sifatida emas, balki saqlanib qolgan funksiyalar va kompensator imkoniyatlarga 
tayangan holda ta’limni tashkil etish vositasi sifatida qabul qilishga o‘rgatadi.

Biologiya o‘qituvchilarini tayyorlashda rangli differensial kartalar ham muhim didaktik vosita hisoblanadi. 
Ushbu kartalar orqali turli nozologik guruhlarga mos pedagogik tavsiyalar ranglar yordamida tizimlashtiriladi. 
Masalan, yashil rang vizual ko‘makka ehtiyoj sezadigan o‘quvchilar uchun, ko‘k rang eshitish orqali axborotni 
yaxshi qabul qiluvchi o‘quvchilar uchun, sariq rang taktil va kinestetik faoliyat ustuvor bo‘lgan o‘quvchilar uchun, 
qizil rang esa qo‘shimcha pedagogik yordam talab qiladigan holatlar uchun belgilanadi. Talabalar biologiya 
darsining har bir bosqichini ana shu rangli kartalar asosida tahlil qilib, laboratoriya mashg‘ulotlari, tajribalar, 
mikroskop bilan ishlash yoki biologik obyektlarni kuzatish jarayonida qaysi didaktik vositalar va metodlar 
muayyan tashxisga ega o‘quvchilar uchun samaraliroq bo‘lishini tezkor aniqlashni o‘rganadilar. Muhim vosita-
lardan yana biri video tahlil va debrifing texnologiyasidir. Ushbu texnologiya asosida talabalar biologiya darsla-
rining real yoki simulyatsion videoyozuvlarini kuzatib, o‘qituvchining harakatlarini tashxisga mos pedagogik 
yondashuv nuqtai nazaridan tahlil qiladilar. Tahlil davomida biologik tajribalarni tashkil etish, xavfsizlik qoidalarini 
tushuntirish, laboratoriya jihozlaridan foydalanish, differensial topshiriqlarni berish hamda o‘quvchilarni baho-
lash jarayonlari muhokama qilinadi. Mashg‘ulot yakunida debrifing o‘tkazilib, talabalar qo‘llangan metodlarning 
afzalliklari, kamchiliklari va ularni takomillashtirish imkoniyatlarini ilmiy asosda muhokama qiladilar. Bunday 
refleksiv faoliyat biologiya o‘qituvchisining pedagogik kuzatuvchanligi va tahliliy fikrlashini rivojlantiradi. 

Bo‘lajak biologiya o‘qituvchilarini tayyorlashda assistiv texnologiyalar bilan amaliy tanishuv ham alohida 
o‘rin tutadi. Talabalar Brayl displeylari, ekran o‘quvchi dasturlari (screen readers), elektron kattalashtirgichlar, 
subtitrli videolar, muqobil va augmentativ kommunikatsiya vositalari, raqamli mikroskoplar hamda interaktiv 
biologik modellar bilan ishlashni amaliy mashg‘ulotlar orqali o‘zlashtiradilar. Masalan, ko‘zi ojiz o‘quvchilar 
uchun uch o‘lchamli taktil hujayra modeli yoki inson skeleti maketi, eshitishida nuqsoni bo‘lgan o‘quvchilar 
uchun subtitr va animatsiyalar bilan boyitilgan biologik videolar, tayanch-harakat apparatida nuqsoni bo‘lgan 
o‘quvchilar uchun esa virtual laboratoriyalar va raqamli tajriba platformalaridan foydalanish imkoniyatlari ko‘rib 
chiqiladi. Bu jarayon talabalarga har bir assistiv texnologiyaning qaysi tashxis turiga mos kelishini amaliy 
faoliyat orqali anglash imkonini beradi. Didaktik vositalardan kompleks foydalanish natijasida bo‘lajak biologiya 
o‘qituvchilarida biologiya fanini inklyuziv ta’lim sharoitida samarali tashkil etish bo‘yicha zarur kasbiy kompe-
tensiyalar shakllanadi. Talabalar biologik mazmundagi o‘quv materiallarini individual ehtiyojlarga moslashtirish, 
laboratoriya mashg‘ulotlarini xavfsiz va inklyuziv tarzda tashkil etish, differensial baholash usullarini tanlash 
hamda assistiv texnologiyalarni o‘quv jarayoniga integratsiya qilish ko‘nikmalarini egallaydilar. 

Bo‘lajak biologiya o‘qituvchilarini tibbiy tashxisga mos pedagogik yondashuvlardan foydalanishga tayyor-
lashga qaratilgan mazkur metodikani amaliyotga joriy etish natijasida ularda bir qator muhim kasbiy kompe-
tensiyalar shakllanishi kutiladi. Avvalo, talabalar psixologik-tibbiy-pedagogik xulosa va boshqa diagnostik 
hujjatlarni mustaqil tahlil qilish, ulardagi tibbiy ma’lumotlarni biologiya fanini o‘qitish jarayoniga mos pedagogik 
tavsiyalarga aylantirish ko‘nikmasiga ega bo‘ladilar. Natijada ular o‘quvchining tashxisini faqat tibbiy tavsif sifa-
tida emas, balki ta’lim jarayonini individuallashtirish uchun muhim axborot manbai sifatida talqin qilishni o‘rga-
nadilar.

Shuningdek, talabalar biologiya fanining nazariy va amaliy mashg‘ulotlarini turli tashxisga ega o‘quvchilar 
ehtiyojlaridan kelib chiqib loyihalash malakasini egallaydilar. Xususan, laboratoriya ishlari, biologik tajribalar, 
kuzatishlar va loyiha faoliyatini differensial tashkil etish, o‘quv materiallarini moslashtirish hamda baholashning 
muqobil shakllarini qo‘llash kompetensiyalari rivojlanadi. Bu esa biologiya fani mazmunining barcha o‘quvchilar 
tomonidan teng imkoniyatlar asosida o‘zlashtirilishiga xizmat qiladi.

Mazkur metodika bo‘lajak biologiya o‘qituvchilarida nostandart pedagogik vaziyatlarda tezkor va ilmiy 
asoslangan qaror qabul qilish ko‘nikmalarini ham rivojlantiradi. Ular biologiya darslarida yuzaga kelishi mumkin 
bo‘lgan turli muammoli vaziyatlarni tahlil qilish, o‘quvchilarning individual ehtiyojlariga mos metod va texnologi-
yalarni tanlash hamda zarur hollarda assistiv vositalardan samarali foydalanish malakasiga ega bo‘ladilar. Shu 
bilan birga, refleksiv faoliyat orqali o‘z pedagogik qarorlarini tanqidiy baholash, ularning samaradorligini tahlil 
qilish va takomillashtirish ko‘nikmalari shakllanadi.

XULOSA
Talabalarni o’quvchilarning tibbiy tashxisiga mos pedagogik yondashuvlardan foydalanishga o’rgatish 

– bu yakka mavzu emas, balki kognitiv-diagnostik, amaliy-loyihalash, simulyatsion-klinik va refleksiv-baho-
lash bosqichlarini o’z ichiga olgan izchil metodik tizimdir. Ushbu tizimning samaradorligi talabaning nazariy 
tibbiy-psixologik bilimini amaliy pedagogik harakatga aylantiruvchi doimiy mashq va refleksiya jarayoniga 
bog’liq. Kelgusi tadqiqotlarda ushbu metodikaning turli nozologiya guruhlari bo’yicha samaradorligini empirik 
tekshirish (pedagogik eksperiment) dolzarb yo’nalish bo’lib qolmoqda.

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

